
రామేశ్వరమాహాత్మ్యము











		
మధేనువు చంచంబునం, గల్పవృక్షంబు వడువున, చింతామణి తె

రంగున, సేతుస్నానంబు సకలపురుషమనోవాంఛితార్థంబు లొ

సంగు. లేమింజేసి సేతుయాత్రఁ గావించ సమర్ధుండు గానివాఁడు,

శిష్టులగు విప్రుల ధనంబు యాచించునది వార లియ్యరేని క్షత్రి

యవైశ్యశూద్రులనైన యాచించి యెవ్విధంబుననైన ధనంబు వడసి సే

తుస్నానం బాచరింపవలయు ఎవ్వండేని సేతుయాత్రాపరునకు ధన

ధాన్యవస్త్రాదికంబులిచ్చి ప్రవర్తింపంజేయు నతనికి నశ్వమేధాది

యజ్ఞఫలంబునుం జతుర్వేదపారాయణపుణ్యఫలంబునుం, దులా

పురుషముఖ్యమహాదానఫలంబును సిద్ధించు బ్రహ్మహత్యాది పా

తకంబులు దొలంగు సర్వకామంబులు ఫలించు. పరిగ్రహించు

వాఁడునుం బ్రతిగ్రహదోషంబు లేక తత్తుల్యఫలంబు వడయును.

	గీ.	
సేతుయాత్రార్థ మర్థ మార్జించి పిదప

జననిలోభికిఁ దత్సేతువునకు నేగు

వాని కి చ్చెదనని యియ్యలేనిలోభి

కరయ భూసురహత్యయౌ నండ్రు బుధులు.

	క.	
ధనవంతుం డయ్యు దరి

ద్రునిగతి నెవ్వాఁడు వేఁడఁ దొడఁగున్ లోభం

బున సేతుయాత్రకొఱకు న

తనినిన్ ద్విజహంతయండ్రు తత్వవిధిజ్ఞుల్.



	 38







	క.	
మానక నరుఁ డేవెరవుల

చేనైన న్సేతుయాత్ర సేయందగు ధా

త్రీనిర్జరున కశక్తు ల

నూనధనం బిచ్చి పంప నుచితము ధరణిన్.

	ఉత్సాహము.	
కృతయుగమున ముక్తి దొరుకు నెరుకచే జనాళికిం

గ్రతువు లొసఁగు ముక్తి త్రేత కడమ రెండు యుగముల

న్వితతదానముల లభించు విమలసేతుతీర్థ మం

చితవిధమున ముక్తి గలుగఁజేయు నాల్గుయుగములన్.

		 ఈ పేజీలో చివరి మార్పు 1 నవంబరు 2021న 12:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

